
TAKKUTINNGITSOORTOQARNERANI SULERIAASEQ 

PIFFISSANI ATUARFIMMIINNERMUT SULINERMILLU MISILIINERMUT ATUUPPOQ 

GBS ilinniartut ilinniarnermik unitsitsisarnerat ikilisinniarlugit takkutinngitsoortoqarnerani 

ataatsimullu ilikkagaqartarnermut tapersiisussamik suleriaaseqarpoq. Suleriaaseq peqatigitillugu 

najuunnissap kajumissuseqarnissallu qulakkeernissaanut sakkuuvoq. Ataatsimut ilikkagaqartarnermi 

ilinniartut atuarfimmiinnissaat, atuartitsinermi sammisanut peqataanissaat sulinermillu 

misiliiffimminni tamakkiisumik najuuttarnissaat pisariaqarpoq. Upperaarput ilinniartut 

ilinniarnerminnik naammassinninnissamik periarfissaannut tamanna iluaqutaassasoq. 

 

Takkutinngitsoortoqarrtarnera pillugu anguniakkat tassaapput: 

• Takkutinngitsoortarnerup pinngitsoortinnissaa 

• Atuarfimmi ilikkagaqartarneq qitiutillugu kultureqalersitsineq 

• Ilinniartut ilinniarfimmi ilikkagaqartarnermik ingerlatsinerni peqataanissaasa tapersernissaa 

• Ilinniartut ilinniartitsinermi pissarsiaqartarnerisa annertusinissaa, ulluinnarni 

ilikkagaqartarnermik ingerlatsinerni, soraarummeernermi sulinermillu misiliinermi. 

Ilinniarnermut takkuttussaatitaanermullu malittarisassat 

GBS-imi takkuttussaatitaasoqarpoq ilinniarnermillu ingerlatsivittoqartussaaluni. Ilinniarnermik 

ingerlatsivinneq isumaqarpoq: 

• Piffissaq eqqorlugu takkuttarneq ilinniartitsinermilu nammineq najuunnissamik 

piumasaqaateqarfiusumi peqataasarneq, tamassumani aamma ilanngullugit ilisarititsineq, 

ullut sammisaqarfiit, ilinniarnermi takusassarsiornerit assigisaallu. 

• Ilinniartitsinermut kingusinaarluni takkunneq  ilinniartitsinermi nalunaaquttap akunneranut 

tamakkiisumut takkutinngitsoornertut nalunaarsorneqarsinnaavoq. 

• Ilinniartitsinermut piareersarsimalluni takkunneq ilinniartitsinermilu suleriaatsini 

assigiinngitsuni peqataavinneq. 

• Ilinniartitsinermi allamut nuutitami peqataaneq, tassunga ilanngullugit nammineerluni 

sulinermi aamma qarasaasiami teknikki atorlugu ilinniartitsinermi, assersuutigalugu K2-mi 

tiimini ilinniartitsinerup ilaatut pilersaarutaasumi. 

• Allattarianngorlugit suliassanik piffissaq eqqorlugu tunniussineq. 

• Ilinniartoq 60%-it sinnerlugit takkuttarsimanngippat nalinginnaasumik soraarummeernermut 

peqataasoqarsinnaanngilaq. 

Takkutinngitsoornerit tulleriiaarnerat 

5%  Ilinniartitsisumik 

attaveqaataasumik 

oqaloqateqarneq 

Ilinniartitsisup attaveqaataasup ilinniartoq 

pinaveersaartitsilluni oqaloqatigissavaa. Tamanna 

oqaloqatiginninneruinnanngilaq, oqaasiinnartigulli 

mianersoqqussutitut isigineqassalluni. 

10%  Oqaasiinnartigut 

mianersoqqusineq 

Ilinniartitsisup attaveqaataasup ilinniartoq 

oqaasiinnartigut mianersoqqussava. 

Ilinniartitsisup attaveqaataasup ilinniartunik 

ilitsersuisartoq ilisimatissavaa, taassumalu 

tamanna nalunaarsussavaa. 

15%  Allaganngorlugu 

mianersoqqusineq siulleq 

Ilinniartoq allaganngorlugu siullermik 

mianersoqquneqassaaq. Ilinniartitsisup 

ilinniartunik ilitsersuisartoq ilisimatissavaa, 

taassumalu allaganngorlugu mianersoqqussut 

ilinniartumut nassiutissavaa. 

20%  Iliuusissatut pilersaarut Pitsanngortoqarani 20%-imik 

takkutinngitsoornermi ilinniartumut 

tusarniaasoqassaaq. Tusarniaaneq 

ilinniartitsisumik attaveqaataasumit 

aallartinneqassaaq, taassumalu ilinniartunut 

ilitsersuisartoq ilisimatissavaa. Ilinniartoq 

allaganngorlugu akissuteqarnissamut ullunik 

suliffinnik tallimanik periarfissinneqassaaq. 

Iliusissatut pilersaarut tamassuma kingorna 

suliarineqassaaq. 

30%  Ilnniarunnaarsitsineq ilinniartoq 35%-imik takkutinngitsoorpat 

iliuusissatullu pilersaarut malissimanngippagu 

Ilinniarunnaarsitsineq soraarummeernissamut 

periarfissaqartitsinani aallartinneqarsinnaavoq. 

Takkutinngitsoornermik akuersineq 

Takkutinngitsoornermik napparsimaneq, toqusoqarnera allaluunniit pineqarnersoq apeqqutaatinnagu 

aallaaviusumik akuerineqarsinnaanngilaq. Ilinniartup takkutinngitsoornerminik nassuiaat Lectio-mi 

allassinnaavaa, taannalu ”nassuiaanermut immersugassami” ilanngunneqarsinnaavoq. Ilinniartoq 

ilinniarnerup aallartinneranut Air Greenland-ip kinguaattoornerata kinguneranik kingusinnerusukkut 

takkuppat, tamanna akuerineqassaaq. 

Akuerisaasumik takkutinngitsoorneq 

Sivikitsumik napparsimaneq (sapaatip akunnera ataaseq) allamilluunniit pissuteqarluni 

takkutinngitsoorneq assersuutigalugu nakorsiarneq kigutillu nakorsaannut nakorsiarneq, meeqqap 

napparsimanera, biilinik ingerlatsisinnaanermut allagartaq il.il., takkutinngitsoornertut 

nalunaarsorneqassapput uppernarsarneqassanatillu. Tamanna taaneqartarpoq ’akuerisaasumik 

takkutinngitsoorneq, taamaammat ilinniartoq ”akuerisaasumik” takkutinngitsoortoq 

pillaateqartinneqarajuttassanngilaq. 

Feeria 

Piumasarineqarpoq ilinniartut ilinniarfimmi feeriat aalajangerneqartut avataanni feeriassanngitsut. 

Taamaattoqarpat tamanna takkutinngitsoornertut nalunaarsorneqassaaq. 

Allaffissornermi akisussaaneq 

1. Takkutinngitsoornerit ilinniartitsissutini tiimit aallaavigalugit naatsorsorneqassapput. 

2. Ilinniartitsisup (timerlærerit ungasissumiillu ilinniartitsisut aamma ilanngullugit) 

najuunneq/takkutinngitsoorneq ilinniartitsinerup ingerlanneqarnerata kinguninngua Lectio-

mi nalunaarsussavai. 

3. Ilinniartitsisup attaveqaataasup ilinniartut ataasiakkaat takkutinngitsoorneri sapaatip 

akunnikkaartumik malinnaavigissavai. 

4. Ilinniartunik sullissiviup ilinniartut klassinik allattuivimmi ukiumi ilinniarfiusumi sapaatip 

akunnerini pingasuni siullerni takkutinngitsoortutut nalunaarsorneqartut sapaatip 

akunnikkaarlugit attaveqarfigisassavai. ilinniartunik sullissiviup klassinik allattuivik 

oqarasuaatit normuinik e-amailinillu imalik ilinniartitsisumut attaveqaataasumut 

ilinniarfimmiinnerup aallartinnerani nassiutissavaa. 

5. BA-mi aamma AU-mi ilinniarnerup aallartinnerat ilaatut najuunnissap pingaaruteqassusia 

oqaatigineqassaaq takkutinngitsoornermullu malittarisassat saqqummiunneqassallutik. 

Tamanna ilinniartunik ilitsersuisartup suliassaraa. 

6. Ilinniakkamik aqutsisoq tusarniaanermut iliuusissatullu pilersaarummut aappassaanik 

mianersoqqusinerup kingorna akuliutissaaq. 

7. Forstanderi ilinniarfimmiikkunnaarsitsinermi ilinniartuujunnaarsitsinermilu 

akuliutinneqassaaq. 

TNI Flex-imi, TNI Basis-imi aamma  BA-mi ilinniarfinni ukiumi ilinniarfimmi ataatsimi aamma TNI-mi AU-

milu ilinniarnerni ilinniarfimmiinnermi ataatsimi takkutinngitsoortoqarnerani oqaloqatigiinnikkut, 

oqaasiinnartigut allakkatigullu mianersoqqusinikkut malittareqqiineq. 

Takkutinngitsoornerit annertussusiat iliuutsillu 

Takkutinngitsoornerit tamarmiusut 5%-iat tikillugu :  

Ilinniartoq 5%-imik takkutinngitsooraangat – takkutinngitsoornerni tamani ilinniartitsissummiluunniit 

ataatsimi – ilinniartitsisup attaveqaataasoq ilinniartumik oqaloqateqassaaq. Tamanna pisariaqartutut 

nalilerneqarpat, ikinnerusunik takkutinngitsoortoqarnerani aamma pisinnaavoq. Oqaloqatigiinnarneq 

oqaasiinnartigullu mianersoqqusiinnarnerlu pineqaanngilaq, ilitsersuillunili oqaloqatigiinneq 

pineqarluni. Ilinniartunik ilitsersuisartoq 5%-imik oqaloqatigiinneq (immaqalu oqaloqatigiinnerni 

allani) pillugu mailikkut ilinniartup aqqa, klassia oqaloqatigiinnerullu ullua allallugit 

ilisimatinneqassaaq. Ilinniartunik ilitsersuisartup oqaloqatigiinneq tamassuma kingorna Lectio-mi 

nalunaarsussavaa. 

Takkutinngitsoornerit tamarmiusut 10%-iat tikillugu: 

Ilinniartitsisup  attaveqaataasup ilinniartoq ileqquusumik, oqaasiinnartigut mianersoqqussavaa (5%-

imik oqaloqateqarnerup kingorna takkutinngitsoorsimanissaq piumasaqaataavoq). Tamanna  

ilitsersuilluni oqaloqatigiinnerunnginneranik ileqquusumilli mianersoqqussutaaneranik 

erseqqissaataavoq. Ilinniartunik ilitsersuisartup oqaloqatigiinneq oqaloqatigiinnerup kingorna 

Lectio-mi allassavaa. Ilinniartunik ilitsersuisartoq atugarissaarneq ilinniarnermilu periusissiat pilugit 

ilinniartumut ingerlaavartumik oqaloqateqartassaaq. 

Takkutinngitsoornerit tamarmiusut 15%-iannik takkutinngitsoorneq 

Ilinniartoq allaganngorlugu siullermeerluni mianersoqquneqassaaq. Ilinniartitsisup attaveqaataasup 

ilinniartunik ilitsersuisartoq mailikkut ilisimatissavaa, taassumalu allaganngorlugu mianersoqqussut 

ilinniartumut nassiutissavaa. Ilinnartunik ilitsersuisartup allaganngorlugu siullermeerluni 

mianersoqqussutip nassiunneqarnera allassavaa. Ilinniakkamik aqutsisoq allaganngorlugu 

ilisimatinneqassaaq. Ilinniartitsisup attaveqaataasup ilinniartoq atugarissaarneq ilinniarnermilu 

periusissiat pillugit ingerlaavartumik oqaloqatigisassavaa. 

Takkutinngitsoornerit tamarmiusut 20%-iannik takkutinngitsoorneq.  

Ilinniartunik ilitsersuisartoq ukuninnga suliaqassaaq: 

a. Pitsanngortoqarani 20%-imik takkutinngitsoornermi ilinniartumut tusarniaaneq. Ilinniartunik 

ilitsersuisartup Lecio-kkut iliniartunik ilitsersuisartumut ilinniarnermillu aqutsisumut 

assilinera nassiullugu ilinniartoq ilisimatissavaa. Ilinniartunik ilitsersuisartup uppernarsaat 

ilinniarfiup nalunaarsuisarfiani ESDH-mi ilinniartoq pillugu suliami toqqussavaa. Ilinniartoq 

akissuteqarnissamut immaqalu takkutinngitsoornermut uppernarsaammik 

akuerineqarsinnaasumik tunniussinissamut ullunik suliffinnik tallimanik 

periarfissinneqassaaq. 

b. Takkutinngitsoorneq nakorsap allagarsiussaa takkutinngitsoornermulluunniit uppernarsaat 

alla takutinneqarsinnaappat ilinniartunik ilitsersuisartumit akuerineqassaaq. 

Takkutinngitsoornerup procentia tamassuma qaffasissusia qaangerpagu ilinniartumut 

tusarniaaneq atorunnaassaaq. 

c. Ilinniartup uppernarsaat pisariaqartoq nassiutinngippagu, qisuarianngippat 

takkutinngitsoornerluunniit akuerineqarsinnaanngippat, ilinniartunik ilitsersuisartup allaga 

assilinera ilinniartitsisumut attaveqaataasumut ilinniakkamullu aqutsisumut nassiullugu 

Lectio-kkut nassiutissavaa. Ilinniartunut ilitsersuisartup uppernarsaat  ilinniarfiup 

nalunaarsuiffiani ESDH-mi ilinniartoq pillugu suliami toqqussavaa nalunaarusiarlu Lectio-mil 

allallugu. 

d. Ilinniartunik ilitsersuisartup ilinniartoq attaveqarfigissavaa, taannalu iliuusissatut 

pilersaarusiornissami qinnuivigalugu. Ilinniartitsisoq attaveqaataasartoq ilinniakkamillu 

aqutsisoq iliuusissatut pilersaarutip assilinera ilanngullugu  mailikkut ilisimatissavai. 

Ilinniartunik ilitsersuisartup uppernarsaat ilinniarfiup nalunaarsuiviani ESDH-mi ilinniartoq 

pillugu suliami toqqussavaa. 

e. Ilinniakkamik aqutsisoq iliuusissasut pilersaarut tunngavigalugu pitsannguinissamut 

iliuusissat pillugit ilinniartumut isumaqatigiissuteqassaaq. Ilinniartunik ilitsersuisatoq 

imaluunniit ilinniartitsisoq attaveqaataasoq ilinniartup kissaatigippagu peqataasinnaapput. 

Ilinniakkamik aqutsisup oqaloqatiginneq pillugu Lectio-mi oqaaseqaateqassaaq oqaaseqaallu 

isumaqatigiissutip imarisaanik allaaserinninneq ilanngullugu ilinniarfiup nalunaarsuiviani 

ESDH-mi ilinniartoq pillugu suliami pilersissavaa. 

Takkutinngitsoornerit tamarmiusut 30%-iannik takkutinngitsoorneq = pineqaatissiissutit 

Ilinniartoq 20%-it sinnerlugit takkutinngitsoorpat, takkutinngitsoornerit ilinniartitsisumit 

attaveqaataasumi malinnaavigineqassapput ilinniartumullu iliuusissatut pilersaarut 

takkutinngitsoornerata 30%-inngornissaa pinngitsoorniarlugu nakkutigineqassalluni. Iliuusissatut 

pilersaarut malinneqanngippat ilinniakkamut aqutsisoq nangitseqqiilluni ataatsimiinnissamut 

qaqugukkulluunniit aggersarneqarsinnaavoq. Nangitseqqiilluni ataatsimiinnerit Lectio-mi 

ilinniartunik ilitsersuisumit nalunaarsorneqassapput. 

Ilinniarfimmiikkunnaartitsineq ilinniartuujunnaartitsinerlu 

Ilinniarfimmiikkunnaartitsineq kingusinnerusukkullu ilinniartuujunnaartitsineq ilinniartoq 30%-imik 

takkutinngitsoortarpat iliuusissatullu pilersaarut ilinniakkamik aqutsisumut 

isumaqatigiissutigineqarnikuusoq malinneqanngippat aallartinneqarsinnaavoq. 

Ilinniartuujunnaartitsineq isumaqarpoq ilinniartup soraarummiinnginnissamik nalunaaruteqarnera 

taamaammallu soraarummeersinnaannginngitsoq. 

Ilinniakkamik aqutsisup ilinniarfimmiikkunnaartitsinermik suliaq aallartissavaa, taannalu assilinera 

ilinniartuni ilitsersuisartumut nassiullugu forstanderimit akuerisassanngorlugu nassiutissallugu. 

Inassuteqaat takkutinngitsoortarnermut pissutaasunik tiimillu takkutinngitsoorfiit amerlassusiannik 

imaqassaaq, 

Ilinniarfimmiikkunnaartitsinissamik inassuteqaat malinneqarpat, ilinniartunik ilitsersuisartup 

ilinniarfimmiikkunnaartitsineq pillugu ilinniartumut tusarniaaneq assilinera ilinniartitsisumut 

attaveqaataasumut ilinniakkamillu aqutsisumut nassiullugu  Lectio-kkut allakkatigut ilisimatitsilluni 

nassiutissavaa. 

Ilinniartunut ilitsersuisup uppernarsaat ilinniarfiup nalunaarsuiviani ESDH-mi ilinniartoq pillugu 

suliami toqqussavaa nalunaarsuinerlu Lectio-mi allallugu. Ilinniartoq allaganngorlugu 

akissuteqarnissamut ullunik suliffinnik tallimanik periarfissinneqassaaq. 

 

Ilinniartup akissutaa inassuteqaatip allanngortinnissaanut tunngavissaqartitsinngippat, ilinniartunik 

ilitsersuisartup ilinniartuujunnaartitsinermik allagaqaasiussaaq. Ilinniartunik ilitsersuisartup 

uppernarsaat ilinniarfiup nalunaarsuiviani ESDH-mi ilinniartoq pillugu suliami toqqussavaa LECTIO-

milu nalunaarsuilluni. 

Ilinniartoq allaganngorlugu maalaaruteqarnissamut aalajangiinerullu 

suliareqqitassanngortinnissaanut ullunik tallimanik piffissaqassaaq. 

a. Ilinniartup aalajangiineq suliareqqitassanngortippagu, ilinniartunik sullissivik ingerlaannaq 

ilisimatinneqassaaq. Ilinniartunik sullissiviup ilinniartup ilinniarunnaarsinneqarnera pillugu 

ilisimatissavaa. 

b. Ilinniartup aalajangiinerup suliareqqitassanngortinnissaa kissaatigippagu, ilinniartuni 

ilitsersuisartoq forstanderimut suliaq pillugu allagaqaasiussaaq, tassani suliamik 

ingerlatsineq, ilinniartitsisumit attaveqaataasup ilinniartitsisullu oqaaseqaataat 

allaaserineqassapput, paasissutissallu suliamut attuumassuteqartut allat 

ilanngunneqassallutik. Ilinniartup ilinniartumut tusarniaanermi akissutaa ilanngunneqassaaq. 

c. Suliamik allaaserinninneq ilanngussat ilanngullugit forstanderimut nassiunneqassaaq, 

taannalu suliami aalajangiissaaq. 

d. Ilinniartunik ilitsersuisartup forstanderip aalajangiinera Lectio-kkut allagaq ilanngullugu 

ilinniartumut nalunaaruteqarnikkut nassiunneqassaaq. Assilinera ilinniakkamik aqutsisumut 

aamma ilinniartitsisumut attaveqaataasumut nassiunneqassaaq uppernarsaallu ilinniarfiup 

nalunaarsuiviani ESDH-mi toqqorlugu. 

e. Ilinniartoq ilinniarunnaarsinneqassaaq. Ilinniarunnaarsitsineq isumaqarpoq ilinniartup 

soraarummeernissamut inassuteqaatigineqannginnissaa ilinniarfiup toqqarsinnaagaa. 

f. Inaarutaasumik ilinniarunnaarsitsinermi ilinniartoq ilinniaqarnersiuteqarunnaassaaq. 

g. Ilinniartoq nalunaarsuiffinni tamani peerneqassaaq. 

OBS: Ilinniartunik ilitsersuisartoq mailimi ilisimatinneqartussanngortinneqarpat, ilinniartunik 

ilitsersuisartunut ataasikkaanut toqqaannaq nassiunnagu ilinniartunik ilitsersuisartut mailiannut 

nassiunneqassaaq. 

Ilinniartut immikkut pisariaqartitsisut 

Iliniartut immikkut atugaqarnerat pissutigalugu 10%-imi annertunerusumik takkutinngitsoortut 

mianerineqassapput. Assersuutigalugu sivisuumik aamma/imaluunniit 

katsorsarneqarsinnaanngitsumik nappaateqartut inuttulluunniit atukkat immikkut ittut 

pissutaasinnaapput. 

Ilinniartunik ilitsersuiartut ilinniarfimmilu aqutsisut takkuttussaatitaaneq takkutinngitsoortarnerlu 

pillugit malittarisassanit atuuttunit immikkut akuersisoqassanersoq aalajangiisarput. 

Takkutinngitsoornermut pissutaasoq uppernarsarneqassaaq. Tassaasinnaavoq nakorsap 

allagarsiussaa ( ilinniartup nammineq akiligassaa), aammali nakorsanit imaluunnit isumaginninnermi 

peqqissaanermilu sulisunit allanit uppernarsaataasinnaavoq. 

Ilinniartut nunap unammisartuini) )pikkorivissutut timersortartut, takkutinngitsoortarnermik 

naatsorsuinermi ilanngitsunik sungiusarnissanut il.il. ilinniarnermi peqataannginnissamut 

periarfissaqarput. Tamanna ilinniartunik ilitsersuisartumut aqutsisunullu ukiup ilinniarfiusup 

aallartinnerani isumaqatigiissutigineqassaaq ingerlatsinermullu  uppernarsaateqassalluni. Immikkut 

ilinniartitsinissamik neqerooruteqartoqarsinnaanngilaq. 

18-it inorlugit ukiullit: Ilinniartoq 18-it inorlugit ukioqarpat oqaloqatigiittoqassappat ilinniartunik 

ilitsersuisartoq ilisimatinneqassaaq, taassuma taamaalilluni ilinniartumut angajoqqaatut 

akisussaasunut attaveqarsinnaaniassammat aammalu 

takkutinngitsoortarneq/mianersoqqussuteqartoq aamma/imaluunniit ikorfartuisuusinnaaneq pillugit 

ilisimatitsilluni. 

SULINERMIK MISILIIFFIIT TAKKUTINNGITSOORTOQARNERANI 
SULERIAASIAT 
Sulinermik misiliiffiit ilinniarfiup takkutinngitsoortoqarnerani suleriaasianik sulinermik misiliinerup 

aallartinneqarani nassinneqassapput. Ilinniakkamik aqutsisup ilinniarfiup suleriaasia nassiutissavaa. 

Sulinermik misiliffik ilinniartup sulinermik misiliiffimmiinnerani takkutinngitsoortarnerup 

malinnaaviginissaanut nalunaarsornissaanullu akisussaavoq. 

Takkutinngitsoorneq pillugu oqaloqatigiinnerit. Sulinermik misiliiffik takkutinngitsoortoqarnermut 

atatillugu ilinniartumik oqaloqateqarnissamut immaqalu tamanna pisariaqartutut nalilerneqarpat 

mianersoqqussuteqarnissamut periarfissaqarpoq. Sulinermik misiliiffiup 5%-mik aamma 10%-imik 

takkutinngitsoortoqartarnerani ilinniarfiup najoqqutassiaanik malinninnissaa piumasaqaataavoq. 

Sulinermik misiliiffik 30%-mik takkutinngitsoortoqarnerani GBS-imut (ilinniakkamik aqutsisumut 

imaluunniit ilinniartitsisumut attaveqaataasumut) allaganngorlugu oqaasiinnartigulluunniit 

ilisimatitsinissamik pisussaaffeqarpoq. Ilisimatitsineq ilinniartunik ilitsersuisumut 

nassiunneqassaaq, taassumalu uppernarsaat ilinniarfiup nalunaarsuiviani ESDH-mi ilinniartoq pillugu 

suliami toqqussavaa oqaaseqaallu Lectio-mi nalunaarsorlugu. Ilinniakkamik aqutsisup ilinniartitsisoq 

attaveqaataasoq allaganngorlugu ilisimatissavaa, ilinniartitsisullu attaveqaataasup ilinniakkamik 

aqutsisoq allaganngorlugu ilisimatissavaa. 

Ilinniakkamik aqutsisoq ilisimatinneqareerpat, ilinniakkamik aqutsisoq/ilinniartitsisoq 

attaveqaataasoq, alloriarnissaq tulleq oqallisiginiarlugu iliniartumik, sulinermik misiliiffimik GBS-millu 

suleqatit pingajuannik ataatsimiinnissamut aggersaassaaq., ilinniartoq iliuusissatut 

pilersaarusiussaaq, takkutinngitsoortarneq sulinermik miliffimmit ingerlaavartumik 

malinnaavigineqassaaq, 

Sulinermik misiliiffik ilinniartup pisussaaffini – tassunga ilanngullugu takkuttarnissaq – annertuumik 

naammassinngitsoorpagit sulinermik misiliinermik isumaqatigiissutip atorunnaarsinnissaanik 

piginnaatitaaffeqarpoq. Kisianni atorunnaarsitsinnginnermi aaqqiissutissamik nassaarnissaq pisorlu 

qulaajaaviginissaa siunertaralugit sulinermik misiliiffiup, ilinniarfiup  ilinniartullu akornanni 

oqaloqatigiittoqarsimassaaq. 

Sulinermik misiliiffik ilinniarnerup ingerlanneqarnerani ilinniartortik pillugu paasissutissanik suliamut 

attuumassuteqartunik Lectio-kkut pissarsisinnaavoq. 

Ilinniartoq suliffeqarfillu ilinniartoq imatut iliorpat sulinermik misiliinerup sivitsorneqarnissaanik 

isumaqatigiissuteqarsinnaapput: 

• Napparsimaneq pissutigalugu 10%-mik qaangiippat 

• Naartunermut, ernereernermi sulinngiffeqarnermut meeravissiartaarnermulluunnit atatillugu 

sulinngiffeqarpat 

• Pissutsit immikkut ittut pissutigalugit sivikillisamik sulisarpat 

Sivitsuinermi piffissaq takkutinngiffik qaangerpagu, isumaqatigiissut ilinniarfimmi ilinniarnermut 

pisortamit forstanderimilluunnit  akuerineqassaaq. Ilinniartoq piffissami misiliivimmi qaammat 

ataaseq sinnerlugu takkutinngippat, piffissaq misiliiffik ullut amerlaqataannik sivitsorneqassaaq. 

Inassuteqaatigineqarpoq annertunerusunik paasisaqarniarluni  ilinniarnermi soraarummeertarnermut 

quppersakkami suliamut attuumassuteqartumi paasisassarsiortoqassasoq.  

 


